
GOUVÈNÈ CUOMO ANONSE ORIENT BEACH STATE PARK PRAL RE-LOUVRI SAMDI APRE REPARASYON 

NAN DOMAJ APRE SIPÈ-OURAGAN SANDY 

 

Gouvènè Andrew M. Cuomo te anonse Orient Beach State Park, ki nan pwent lès nò fouch Long Island, 

pral re-louvri samdi 27 avril, apre anpil gwo reparasyon nan domaj Sipè-Ouragan Sandy te lakòz.  

 

Gouvènè Cuomo di konsa, “Isit la nan Long Island, nou sou chemen pou re-louvri plis pase 30 Pak Leta 

pou Wikenn Jou Memoryal la, pandan n ap kontinye fè gwo pwogrè nan reparasyon domaj nan wout, 

peyizaj, enfrastrikti ak plaj pak yo akòz Sipè-Ouragan Sandy. Re-ouvèti pak sa yo ki fèt alè a enpòtan 

sitou pandan sezon touris sezon lete a ap kòmanse. Epi apati samdi, fanmi Long Island yo ak vizitè yo 

kapab jwi destinasyon popilè sa a nan Orient Beach.”  

 

Pandan tanpèt la, wout antre ki sou distans de mil ak litoral Gardiners Bay te pran ewozyon grav, epi kat 

seksyon wout ki asfalte a te domaje. Sèvis piblik ki anba tè yo toutolon ale santral la te ekspoze. Tout 

bilding ki nan pak la te inonde. Onn tanpèt la ak inondasyon an te domaje ak/oswa detwi anpil douzèn 

pyebwa toutolon pakin antre a epi li detwi yon kabàn siveyan beyad ak tab piknik nan devan plaj la.  

 

Avèk asistans Depatman Transpò Eta New York (New York State Department of Transportation – 

NYSDOT), wout antre a te rebati, epi apeprè 2.120 pye Orient Beach State Parkway te re-asfalte. De zòn 

pant “ki pwoteje avèk wòch” te enstale pou pwoteje nouvo wout la toutolon litoral Bè Gardiners Bay. 

Pwoteksyon pant lan avèk wòch se yon kouch pyè ki deziyen pou pwoteje ak estabilize zòn ki ka gen 

ewozyon. 

 

Men kèk lòt reparasyon ki te fèt: 

• Livrezon 4.500 yad kib sab ak gravye pou kreye yon pwoteksyon 880 pye pou pwoteje 

konplèks bilding pak la.  

• Ranplasman 360 pye Gabions, kontenè kab elektrik ki ranpli avèk wòch, beton kase ak lòt 

materyèl toutolon litoral la nan antre pak la osid kabin peyaj la 

• Reparasyon Bilding Tretman Dlo  

• Reparasyon ak elevasyon tout bilding ki anwo zòn inondasyon yo 

• Gradyasyon plaj natasyon Pak yo 

• Eliminasyon pyebwa danjere 

• Reparasyon tab piknik yo 

 

Manm Komisyon Biwo Pak, Lwazi ak Konsèvasyon Istorik (Office of Parks, Recreation & Historic 

Preservation), Rose Harvey, di konsa, “Li te enteresan pou wè kantite travay ak angajman ki fèt nan re-

ouvèti pak popilè eta sa a nan dènye sis mwa yo. Malgre gwo travay la, nou konnen li te enpòtan non 

sèlman pou asire Orient Beach te re-louvri anvan Jounen Memoryal la men tou pou tout Pak ak Plaj nou 

yo. Depi nan ekip ki sou teren pou rive nan Manm Komisyon McDonald ak Gouvènè a limenm, re-ouvèti sa 

a se yon temwayaj ki montre travay ekip se vrèman pi bon fason pou elimine defi ki pi di yo avèk siksè.” 

 

Manm Komisyon NYSDOT, Joan McDonald, di konsa, “Apre gwo domaj Sipè-Ouragan Sandy te lakòz nan 

Long Island, Gouvènè Cuomo te pran angajman pou repare plaj lakòt ak wout ki mennen ladan yo san 

pèdi tan. Lè nou travay ansanm avèk Manm Komisyon Harvey, nou ede reyalize objektif sa a pou fanmi 

yo k ap viv isit la, moun ki an vakans yo ki vwayaje isit la epi pou biznis ki depannde yo.” 

 

Orient Beach State Park louvri chak jou, pandan tout ane a depi 8:00 am jouk lè solèy kouche. Pak la se 

yon penensil ki mezire kat mil nan longè epi ki pwolonje alwès nan Gardiners Bay toupre Orient Point. 

Pak la se yon sant lwazi popilè, yo konnen li pou zòn piknik li, plaj pou naje, paviyon, chemen bisiklèt, 

magazen kado, lakou rekreyasyon, lapèch ak navigasyon kannòt. Pak la se yon Espas Natirèl Nasyonal yo 

rekonèt, ak yon Zòn Zwazo Enpòtan Audubon ak yon abita enpòtan pou zwazo ak plant lakòt la ki 

menase pou disparèt.  

 

Orient Beach State Park akeyi plis pase 350.000 vizitè pak chak ane. Pwent Nò Long Island vin yon 

destinasyon touris ki popilè. Vizitè nan rejyon an jwi antrepriz diven ki gen klas mondyal, bon jan 

restoran, estann agrikòl, espas pou dòmi ak pou dejene, mize, fa ak pak. Orient Beach State Park fasil 

pou antre ladan nan vwati, otobis, bisiklèt ak feri.  

 

Pak la pral louvri pou premye fwa depi tranpèt mwa oktòb la. Vizitè pak la pral wè reparasyon 

enfrastrikti yo k ap fèt, koupaj pyebwa, re-plantasyon vejetasyon endijèn ak travay nan peyizaj la k ap 

kontinye pandan sezon an.  

 

Biwo Pak, Lwazi ak Konsèvasyon Istorik Eta New York sipèvize 179 pak ak 35 espas istorik eta a, epi gen 

60 milyon moun ki vizite yo chak ane. Yon dènye etid Parks & Trails New York te bay fè te jwenn Pak Eta 

New York kreye $1,9 milya dola nan aktivite ekonomik chak ane, epi li sipòte 20.000 djòb. Pou jwenn plis 

enfòmasyon sou nenpòt nan zòn lwazi sa yo, rele 518-474-0456, oswa ale sou Entènèt nan sitwèb 

www.nysparks.com, konekte nan Facebook, oswa swiv nou nan Twitter. 

